
22. Predicazion verbal

Laura Vanelli

22.1. Il verp tant che predicadér

Il verp al é I’element che, dentri intune frase, al esprim un ciert gjenar di event, che al
pues jessi une azion, un proces, un stat (par une classificazion dal gjenar di events, cft. cjap.
7.1.1.1. Azionalitat). Par esempli, in chestis frasis:

(1) 1l frut al mangje il gjelat
(2) Pierial e lat a Rome
(3) A Toniiplds il pes

Mangje, e ldt e plds a descrivin events, che tal ordin a son une azion, un procés e un
stat. Ogni event al domande la presince obligatorie di “partecipants” cun diviers rii semantics
(clamats atants, su chel v. Tesniére 1959). Chescj a son esprimits in (1) di # frut (che al a il
ril di Agjent, ven a stai di cui che al tache in maniere volontarie la azion) e il gjeldt (che al a
il ral di Pazient / Ogjet, o ben di cui che al ¢ cjapat dentri te azion in maniere inative), in (2) di
Pieri (Agjent) ¢ a Rome (che ¢ je la Mete dal proces) e in (3) di Toni (che al a il rdl di
Esperient, o ben la entitat che e prove un stat mentil o che e subis un ciert proces psicologjic)
e il pes (Pazient / Ogjet tant che in (1) i/ gjelat).

L’event e i atants a vegnin realizats inte frase midiant di diviersis espressions
linguistichis: la espression che e esprim l’event ¢ je clamade predicjador, invezit lis
espressions che a realizin 1 atants a son 1 argoments (0 valencis).

La categorie lessical che di norme e realize la funzion di predicjador e je ché dal verp,
invezit i argoments a son costituits di solit di SN (i/ frut, il gjelat, Pieri, il pes) o di SP (a
Rome, a Toni), che te frase a cjapin diviersis funzions o relazions gramaticals: in (1), (2) e (3)
il frut, Pieri, pes = Sogjet (= S); il gjelat = Ogjet Diret (= OD); a Rome = Complement
preposizional di Lic; a Toni = Ogjet Indiret (=OT)'.

A son pero cas li che la funzion di predicjador no le fas il verp ma il SA, SN o SP tant
che in:

(4) a. Pierial e strac
b. Pieri al é un bon frut
c. Pieri al é a scuele

In chestis frasis, Pieri al ¢ I’argoment Sogjet, che 1l so predicjador al ¢ - tal ordin - 1l SA
strac, il SN un bon frut, il SP a scuele, invezit il verp jessi nol descrif ’event, ma al da
indicazions temporals, modals e personals di chel stes event (par esempli, ¢ ind. pres, a pet di
Jjere ind. imperf.).

I verps che a an funzion di predicjadors si clamin verps predicatifs, invezit 1 verps che
no an funzion predicative a son i verps copulatifs (cfr. cjap. 23). I verps predicatifs a son

' Ancje lis frasis a puedin cjapa la funzion di argoment (= frasis argomentils) tant che in Toni al d
prometiit di studid / che al studiara di plui; I plds di studid.

clamats ancje verps lessicdi stant che a an ancje un significat lessical, invezit i verps
copulatifs a an dome significats gramaticai.

3333333335

22.2. Classificazion dai verps predicatifs

Su la fonde di une tradizion che e va indalir ac gramatiche greghe e latine, i verps
predicatifs a son classificats in dds categoriis: verps transitifs e verps intransitifs, a seconde
che a puedin seleziond o no un OD tra 1 16r argoments. Daiir di une teorie plui resinte, che e
rimonte a Perlmutter 1978, 1 verps intransitifs a son 10r stes dividits in inergatifs (cjamina,
durmi, ridi, vai, lavord, rangussa, tossi) e inacusatifs (vivd, vigni, parti, muri, cold, sclopa,
plasé, inrabidsi, pintisi, sentasi, e v.i.), su la fonde de ipotesi che il S dai verps inacusatifs, al
contrari dal S dai verps inergatifs, al vedi proprietats in comun cul OD dai verps transitifs,
cemiit che si viodara mior tal § 22.2.2.1.

22.2.1. | verps transitifs

Par defini la nozion di transitivitat si puedin dopra criteris semantics e sintatics. Dal
pont di viste semantic 1 verps transitifs a segnaressin il “passa¢™ de azion indicade dal verp al
argoment esprimit dal Ogjet Diret, tal sens che I’event esprimit dal verp al a efiet su chel, che
al subis lis consecuencis. Il probleme al € che, se o stin atents ae nozion semantiche di passag
dal event dal verp al argoment OD, o viodin che e je avonde indefinide e ambigue. Si puedin
viodi di fat chescj esemplis:

(35) a. Irmi a clamdt Pieri (mi = me OD)
b. Ir mi a telefonat Pieri (mi = a mi OI)

In chestis dos frasis i doi verps clamd e telefond a son in sostance sinonims e il locutor
(= mi) al subis lis stessis consecuencis tant che destinatari sedi de ‘clamade’ che de
‘telefonade’, ma clama al ¢ transitif, stant che al domande un OD, invezit telefona al ¢
intransitif par vie che al viill un Ogjet Indiret.

Alore al sara mior fa afidament suntune definizion dome sintatiche, che su ché fonde i
verps transitifs a son in pratiche chei che a domandin un OD. Chest nol viil di che i verps
transitifs no vedin ancje proprietats semantichis specifichis, che o fasarin riferiment tra pdc.

La nozion di transitivitat definide su base sintatiche nus dis duncje che un verp al ¢
transitif se al selezione tra i siei argoments un OD. In chest sens, i verps transitifs a an di
seleziond almancul doi argoments (= biargomentdi), il S e apont ’0OD. No puedin jessi
transitifs 1 verps zeroargomentai (par esempli, i verps meteorologjics tant che plovi o neved) o
monoargomentai, tant che cjamind, durmi, che 1l 16r unic argoment obligatori al € par fuarce 1l
S. A puedin jessi invezit verps transitifs triargomentdi, come dd, impresta, manda, mostrd,
prometi, e v.i, li che in plui di S e OD, si a ancje un OI (a son clamats verps ditransitifs).

Di ché altre bande, no ducj i verps biargomentai a son transitifs: par esempli, /d e plasé
a domandin doi argoments, il S e - in maniere rispetive - un complement preposizional di Liic
e un OI (v. parsore, esemplis in (2) e (3)).

L’OD che al domande un verp transitif al a chestis proprietats:

A) dal pont di viste semantic, I’OD nol a mai 1l rall di Agjent, o ben nol realize mai 1l ral
semantic di cui che al fas la azion;

B) dal pont di viste categorial al ¢ costituit di un SN pedt in maniere direte al verp cence
preposizion® (al contrari, par esempli, dal OI che al & esprimiit di un SP costituit de P a + SN);

3333333335

C) I’OD al devente S te costruzion passive: duncje, ce che al caraterize un verp transitif
al ¢ il fat di ameti la costruzion passive (cfr. Cjap. 27 ):

(6) a. Tonial arot il vds cinés
b. Il vds cinés al é stdat rot di Toni

La proprietdt de passivizazion e furnis un test impuartant par stabili se un SN che al
domande un verp al sedi pardabon un OD o se al sedi un argoment che al mostre une relazion
di gjenar diferent. Si puedin viodi chescj esemplis che a cjapin dentri verps definits di misure:
durd, costd, pesd*, misurd, valé*:

(7) a.) il spetacul al dure cuatri oris
b. La valis e pese 10 chilos
c. Chest vistit al coste 200 euros

In chescj cés no si pues vé la costruzion passive:

(8) a. *Cuatri oris a son stadis duradis dal spetacul
b. *10 chilos a son pesdts de valis
c. *200 euros a son costdts di chest vistit

I SN argoments di chescj verps no a an duncje la funzion di OD, ma a son complements
averbiai, cemiit che al mostre ancje il fat che si puedin esprimi ancje cuntun averbi (SAv),
tant che in:

(9) a. Il spetacul al dure avonde
b. La valis e pese poc
c. Chest vistit al coste masse

E si a di notd ancje che cuant che al ven interogat il sintagme che al indiche misure, in
plui di ce, che al corispuint a un SN, si doprin ancje 1 averbis cuantificadors trop e cetant (cfr.
cjap. 15):

(10) a. Ce/trop/ cetant pesie la valis?
b. Ce/ trop / cetant costial chest vistit?

22.2.1.1. Omission dal OD

In ciertis cundizions, I’OD di un verp transitif si pues ometi: in chest cas si pues di che
il verp al amet un s intransitif, lassant opzional 1’ogjet.

Chest al sucét cuntun gjenar particolar di verps che si clamin risultatifs, o ben verps
duratifs che pero, cuant che a son acompagnats di un OD, a indichin che si € rivats a un
obietif (esprimit dal OD); par cheste carateristiche si definissin ancje felics (cfr. 7.1.1.1):
mangja un panin, bevi un tai, lei un libri, scrivi une letare, dissegnd une cjase, ¢ v.1. Chescj

2 Ancje une frase e pues vé la funzion di OD (frase ogjetive), come in { ai dit che o ven doman.

3 Pesd al & ancje une altre configurazion argomental, li che al domande un OD vér e propi, tant che in: O
ai pesdt la cjar. In chest cds al ¢ un verp transitif e duncje al ¢ sometiit a passivizazion: La cjar e je stade pesade.

4 No son OD nancje i SN cun valdr temporil, che no son argoments dal verp, ma che a esprimin lis
circostancis (temporils, in chest cis) peadis ae frase interie, Cfr. Mario al @ durmit dute la gnot, 1i che dute la
gnot al a la funzion di complement di timp. Si pues noti che, stant che nol & un OD, nol permet la passivizazion
de frase: *Dute la gnot e je stade durmide di Mario.

verps a puedin jessi doprats ancje cence OD: in chest cas a indichin ativitat e a deventin
atelics (= continuatifs):

(11) a. Ir o vin mangjdt ben
b. Al lei / dissegne simpri
c. Toni/ la mé machine al / e béf masse
d. Ivéso scrit a Pieri?
e. Nol fume plui

Pero la omission dal OD e je pussibile dome se il referent dal OD ometit al ¢
recuperabil in maniere pragmatiche, o ben su la fonde des cognossincis condividudis tra
locutdr e scoltador: in (11a, b) I’OD ometut si riferis a un referent gjeneric, che nol domande
une specificazion (“robis” che si mangjin, che si lein, che si dissegnin); in (11c¢) il referent dal
OD tal cas dal S “Toni” a saran i alcolics, tal cas figurat de “machine” e sara la benzine; in
(11d) I'OD dal “scrivi” si pues cjatd fir intune des diviersis modalitats di comunicazion scrite
(letare, email, sms, e v.i.), in (11e) I’OD a saran i spagnolets o i zigars, o altri di podé ricostrul
su la fonde di ce che al & cognossit sedi dal locutdr che dal scoltador (cfr. Lo Duca 2003).

Se 1I’0OD si pues invezit recuperilu in maniere no pragmatiche — ven a stai midiant di
cognossincis extralinguistichis (come tai esemplis (11)) — ma linguistiche, par esempli in mit
anaforic, nol pues jessi ometlit. Par esempli, in merit a domandis tant che:

(12) a. A:Stu bevit chest pinot gris?
b. Astu let I'ultin libri di llaria Tuti?

te rispueste no si pues ometi I’OD, ancje se al & recuperabil dal contest, ma al a di jessi
esprimiit in maniere obligatorie (midiant dal pronon clitic /u)

(13) No, no *(Iu) ai bevut / let

22.2.1.2. | verps riflessifs

Si a chi di zonta une altre costruzion che e tocje 1 V transitifs, che cualchidun al da
origjin ancje ae costruzion clamade riflessive: un verp al ¢ riflessif cuant che al descrif une
azion intenzional che I’Agjent / S al fas tratant se stes tant che Pazient / OD: in chest sens il S
e I’OD a son coreferenzidi (cfr. 7.8). L’OD al ¢ esprimt dal pronon riflessif, che al pues cjapa
la forme clitiche (v. 1 pronons riflessifs al cjap. 14.3.4): par esempli, a son riflessifs /avdsi,
vistisi, platdsi, cjaldsi, petendsi, voltdsi, e v.1. (si = argoment dal V).

A1V coniugits cul clitic mi, i, si, e v.i. si ur dis ancje pronomindi, ancje se no ducj i
verps pronominai a son riflessifs, cemiit che o viodarin tal prossim paragraf.

Si a ancje di osserva che cun cierts verps e in ciertis cundizions il pronon riflessif no si
riferis al OD, ma al OI (che al ¢ simpri argomental, al indiche il Beneficiari de azion
esprimude dal verp, o ben la entitat che i ven un vantag o un dam de azion, e che al ¢
coreferenzial cul S): Mi soi rote une gjambe, Ti séstu taidt i cjavei?, Si vin scovetat il vistit, Si
a gjavat / metiit lis scarpis e v.1. In chescj cés, 1 verps, che si puedin defini riflessifs indirets, a
an une configurazion triargomental e 1’OD al indiche une part dal cuarp, un referent che al fas
part de sfere personal dal S, alc che al possét in mut inalienabil o alienabil.

I verps riflessifs a mostrin une diference cui verps transitifs te coniugazion dai timps
componits. La che cui transitifs si dopre simpri e dome 'ausiliar vé (A/ a lavdt la machine,

Vevistu taiat il salam?, Lu ai cjalat dut il timp), 1 riflessifs si coniughin in maniere opzional o
cun vé o cun jessi (cfr. 7.6.1):

(14) a. Sia lavat/ si e lavat (lis mans)
b. Ti jeristu taiade / vevistu taiat / (un dét)?
c. Siacjalat/ si e cjalat tal spieli.

22.2.2. 1 verps intransitifs: inergatifs e inacusatifs

I verps intransitifs a son caraterizats dal fat che no domandin un OD: a son intransitifs
duncje i verps zeroargomentdi (plovi, neved) o monoargomentai (cjamind, polsd, vai), ma a
puedin jessi cussi ancje verps a plui argoments, se par esempli a selezionin, in plui dal S,
argoments preposizionadi (la / vigni / tornd a cjase, telefond a cualchidun, dipendi di
cualchidun / alc). 1 verps intransitifs, stant che no selezionin un OD, no puedin jentra in
costruzions passivis ni riflessivis.

Come che si a za anticipat al § 22.2, 1 verps intransitifs si puedin dividi in dos
categoriis: 1 verps inergatifs e 1 verps inacusatifs. I verps inergatifs, dal pont di viste semantic
aziondl a tindin a esprimi ativitats intenzionals li che il S a il riil di Agjent (lavord, cjamind,
cori, zuid, predicjd e v.1.), e/o altris ativitdts no controladis in maniere proprie, individuadis
tal 16r procedi e cence un fin (durmi, respird, rangussd, mated, ¢ v.i.): si trate duncje di verps
caraterizats di agjentivitdt e/o atelicitat.

I verps inacusatifs a son po dopo dividats, dal pont di viste morfologjic, in dos
sotclassis:

A) verps semplics tant che riva, parti, muri, cressi, restd, sclopd, e v .1.;

B) verps pronominai, tant che pintisi, insumidsi, inamorasi, inrabidasi, movisi, dismovisi,
sentdsi, e v.i.% che a an te 16r flession un clitic di gjenar riflessif. No son pero verps riflessifs
in sens propri (v. 22.2.1.2) par vie che il pronon riflessif nol ¢ un argoment dal verp e duncje
nol a la funzion di OD dal verp stes. Si atribuis a chescj verps une diatesi medie, tal sens che e
je intermedie tra la diatesi ative e ché passive: par ce che al tocje di fat il rapuart tra il Sogjet e
la azion dal verp, la prospetive e je ative, dal moment che e met in Iis il partecipant che al
invie in maniere cussiente la azion esprimude dal verp, ma chel stes partecipant al mostre
ancje i trats dal Pazient, stant che a colin su di lui 1 efiets de azion. Su la fonde di chestis
carateristichis, chesej verps si definissin ancje pseudoriflessifs o riflessifs inerents.

Dal pont di viste semantic azional, i V inacusatifs a tindin a esprimi un cambiament di
stat o di posizion, no un proces duratif (cold, vuari, spari, muri, sclopd, riva, inrabidsi), e/o
un event indipendent de volontat dal referent dal S (cressi, plasé, esisti, restd, e v.1.): si trate
duncje di verps caraterizats di no agjentivitdt e telicitat (cfr. 23.4).

Chestis carateristichis semantichis aziondls in merit ae agjentivitat e ae telicitat no son
pero tassativis, tal sens che no son cundizions necessariis pe assegnazion di un verp intransitif
a di une o a di ché altre des dos categoriis. In particolar, di fat, si a di marca che a esistin ancje
verps inacusatifs che a son agjentifs o (plui da rar) atelics. Si puedin viodi, par esempli, verps
tant che scjampa o jentrd, che ancje se a an un S Agjent, a son inacusatifs. Di ché altre bande,

3 Al esist ancje un Qs marcjét dai verps riflessifs li che si omet il clitic possessif: in chest cds, Iausilir al
¢ dome jessi, par esempli O soi taiat un dét, O sin smondedts, tosdts e petendts.

6 11 verp jevd(si) si dopre sedi tant che sempli¢ che tant che pronominal: jeve! / jeviti!, al / si jeve tart, e

verps tant che cressi, restd, esisti a son inacusatifs ancje se no son telics (cressi al indiche un
cambiament di stat gradudl, invezit restd e esisti a son V duratifs statifs).

Te stesse maniere, lis proprictits de agjentivitat e de atelicitdit no son cundizions
necessariis par che un verp intransitif al sedi inergatif: si pues viodi di fat un verp inergatif
tant che dubita che nol a un S Agjent, o verps come debutd, rinunzia, che a son telics par vie
che la azion e rive insom.

Si puedin pero fa dos gjeneralizazions, di sintetiza cussi:
1) se un V intransitif al ¢ no-agjentif e telic, al ¢ dal sigiir inacusatif (ma no il contrari);
2) se un V intransitif al ¢ agjentif e atelic, al ¢ dal siglr inergatif (ma no il contrari).

Si pues alore di che lis dos cundizions in merit ae agjentivitit ¢ ae telicitat a son
cundizions suficientis, se presintis dutis dos, ma no necessariis, pe assegnazion di un verp
intransitif a un dai doi sotgrups.

La division dai verps intransitifs tai doi sotgrups di inergatifs e inacusatifs e a une
justificazion descritive no tant dal pont di viste des proprietats semantichis azionals, ma
pluitost su la fonde des carateristichis sintatichis dai doi gjenars di verps: in particolar, intant
che il sogjet dai verps inergatifs al a lis stessis proprietats dal S dai verps transitifs, il S dai
verps inacusatifs al a, come si viodara tal prossim §, proprietats in comun cul OD dai verps
transitifs. La ipotesi e je che a nivel astrat, 11 S dai macusatifs al sedi te stesse posizion
strutural di un OD, o ben in posizion postverbal, la stesse posizion dal OD dai verps transitifs.
Par esempli, si puedin confronta chestis dos frasis:

(15) a. Al erivdat/ muart / coldt Pieri
b. O ai viodut / saluddt | cjatdt Pieri

Daiir di cheste analisi, cuant che il S di un verp inacusatif si lu cjate prime dal verp, si
da par bon che al sedi stat “spostat” de s posizion postverbal (cemt che al sucét cul S di une
frase passive, v. Cjap. 27):

(15) c. Pieri al e rivat /| muart / coldt

Tal prossim §, si mostraran 1 argoments a pro de division dai verps intransitifs in dos
classis diferentis e si cjaparan in esam lis proprietats specifichis de classe dai verps
inacusatifs.

22.2.2.1. | verps inacusatifs

La esistence de classe dai V inacusatifs si fonde, come che o vin za dit parsore, su la
ipotesi che il S di chescj verps al vedi proprietats in comun cul OD dai verps transitifs. Cheste
ipotesi ¢ je sapontade di chescj tests sintatics:

A) il non di un SN cuantificat sogjet postverbal di un V inacusatif si pues pronominaliza
cul clitic partitif indi (cfr. § 4.3.6), cemiit che al sucét cul OD di un V transitif (17a,b), invezit
chest nol ¢ pussibil cul sogjet dai V inergatifs (17¢,d):

(17) a. Ir a son rivadis cinc letaris e vué a 'nd e rivade une altre
b. Ir o ai scrit cinc letaris e vué o 'nd ai scrite une altre

A pet di:

(17) c. Culi al a cjamindt un frut — *Culi a 'nd a cjamindt un
d. In glesie al a predicjdt dome un predi — *In glesie a 'nd a predicjat dome un

B) Il participi passat cui V inacusatifs si pues dopra tant che modificadér agjetival
(atribut) dal S dal V (18a), cemit che al sucét pal OD di un V transitif (18b), invezit chest nol
pues sucedi cul S di un V inergatif (18¢):

(18) a. Il frut colat dal arbul al jere gno fradi /| O vin butdt vie lis balis sclopadis
/Dula vadie la coriere passade cumo?
b. 4 an cjatdt il cuadri robat ir [ Cognossistu la fantate a pene saludade? | Il pan
comprdt tal supermarcjdt nol val nuie
c. *I1 frut durmit ca al é gno nevot | *11 fantat telefondt cumo ti cirive propit te

C) 1l participi passat dai V inacusatifs si lu pues cjatd intune costruzion assolude cul S
postponit (19a), cemit che al sucét cul OD dai V transitifs (19b), costruzion che no je
pussibile cui V inergatifs (19¢):

(19) a. A pene rivat Pieri | partit il tren, a son ldts vie
b. Daspo preparade la cene | beviit il lat, a son lats vie
c. *4 pene durmit il frut | *telefondt Marie, a son ldts vie

Te selezion dal ausiliar cui timps componits, intant che che 1 verps transitifs e inergatifs
a doprin simpri e dome 1’ausiliar vé, cui inacusatifs la cuistion e je plui complesse, cemit che
si a viodat tal 7.6.1: 1 inacusatifs semplig¢s a selezionin par solit jessi (cul acuardi dal participi
passat cul S), flr che in pdcs cas tant che plasé, displasé, jessi, paré, che a alternin jessi e vé:

(20) a. Al erivat/ O soi partide | Séstu coldt | O sés cressiits | A son sclopdts
b. *Al a rivat | *O ai partit | *Astu coldt | *O vés cressiit | *4 an sclopdt
(21) a. Il libri mi e plasiit
b. I libri mi a plasiit
(22) a. O soi stat a cjase
b. O ai stdt a cjase
(23) a. Mi e pariit ben
b. Mi a pariit ben

Par ce che al tocje i verps inacusatifs pronominai, a an il stes compuartament dai
riflessifs vérs e propris: cemut che si a dit in § 22.2.1.2, si alternin vé e jessi:

(24) a. Mi soi insumiade di svold | Si a insumiat di svola
b. Si son inrabiadis / Si an inrabidt
c. No si sin inacuarts | No si vin inacuart

Cuant che I’ausiliar al ¢ jessi, si pues ometi il clitic (in tal cas al devente obligatori il
clitic sogjet):

(25) a. O soi insumiade che o svolavi

22.2.2.2. Verps cun plui configurazions

Cualchi verp al pues jentrd in plui configurazions argomentils, origjinant costruzions
diviersis. In particolar, si puedin cjata fir cuatri classis:

A) verps dopréts tant che transitifs e inergatifs, come par esempli cualchi verp risultatif
tant che faid, scrivi, vierzi, sierd, netd e sim.: chescj verps a domandin par solit doi argoments
obligatoris, un S cul rdl di Agjent e un OD cul ral di Pazient, e a puedin esprimi te
eventualitat il Strument che cun chel si fas la azion (taid la cjar cul curtis, scrivi une letare cu
la pene rosse, vierzi | siera la puarte cu la claf, netd la taule cuntun pegot). Tai esemplis ca
sot, il Strument al devente il S tal puest dal Agjent e il verp al indiche une proprietit, une

carateristiche dal stes strument: in chest cas il verp al devente monoargomental e par chest
intransitif (inergatif):’

(26) a. Chest curtis al taie ben
b. Cheste pene no scrif plui
c. La claf no vierg / siere ben
d. Chel pec¢ot al nete poc
B) verps doprats tant che transitifs ¢ inacusatifs (semplics o pronominai), come par
esempli vuari, ingrassda, miord, buli, vierzi/vierzisi, sierdlsierdsi, rompi/rompisi®,
impid/impidsi, rusti/rustisi, dismovi/dismovisi, discusi/discusisi, sentd/sentdsi (tal prossims
esemplis in (a) a son transitifs, in (b) a son inacusatifs):

(27) Un brdf miedi lu a vuarit

Al e vuarit par vie di un braf miedi
O vin ingrassat i cjapons

I cjapons a son ingrassdts avonde
Al miorara il so profit scolastic

1l so profit scolastic al miorara

Al é mior buli chel lat prin di bevilu
Chel lat nol bol ancjemo

Astu vierziit/sierat il barcon?

1l barcon nol si vier¢/siere

O ai rot une tace

La tace si é rote di bessole

Impie ché television

La television no si impie

A an rustit lis luianiis su la gridele
Lis luianiis si rustissin su la gridele
Lu a dismot un rumor

Dismoviti, durmion!

O ai discusit ’6r dai bregons

Si e discusit 'or dai bregons

Dula véso sentdat il frut?

. Sentaitsi un moment!

(28)
(29)
(30)
(31)
(32)
(33)
(34)
(35)
(36)

(37)

TE TR TR TR TN TR TRTETH TR TS

Cheste classe di verps e je la plui interessante dal pont di viste descritif parcé che e
mostre a clar che il statt sintatic dal OD dai verps transitifs e dal S dai inacusatifs al ¢
comparabil. Chescj verps cuntune dople costruzion si clamin ergatifs, ancje se par defini in
miit plui clér lis 10r carateristichis al sarés mior feveld di “alternance causative™: o ben si pues
di che te variante transitive, chescj verps a son causatifs lessicdi, tal sens che il S (che a il ral
semantic di Agjent o Strument) a/ cause un “cambiament” dal OD. Par esempli, (27a) si pues
parafrasa tant che “Un braf miedi al a determinat X", dula che X al sta par “al ¢ vuarit”. Tal s
inacusatif di chescj V, che o clamarin anticausatifs, ’OD al cjape la funzion di S, ma nol ¢
plui Agjent (o Strument) e il rl semantic dal Agjent nol ¢ realizat di un pont di viste sintatic

7 Par vér, al & pussibil che ancje in cheste acezion i verps a puedin vé un {is transitif, come par es. in Chest
curtis al taie ben dome il salam; Ché claf no vier¢ cheste puarte.

§ Rompisi al 4 ancje un us tant che riflessif indiret cfr. 22.2.1.2), par es. in Mi soi rote une gjambe.

(ni semantic). O ben, in chest céds il verp al pant un cambiament spontani di stat dal so
argoment (par esempli, / cjapons a son ingrassdts avonde, La television no si impie, € v.1.%).

No ducj 1 verps transitifs a puedin jentrd intune alternance causative ¢ origjind verps
ergatifs, cubiant transitivitat ¢ inacusativitat: in gjeneral al covente che il verp al mostri un
cambiament spontani di stit e che la cause dal cambiament e sedi cjapade dentri intun ciert
sens te semantiche dal verp, tant che cause “interne”.

Se invezit un verp transitif al cjape dentri tal so significat la nozion di cause “esterne”,
costituide di un Agjent animat, al & dome la version transitive. Par esempli, verps tant che
piturd o dissegnad a son dome transitifs e no puedin vé une costruzion inacusative:

(38) a. Al piture i miirs di cjase

b. *I mirs di cjase (si) piturin
(39) a. E adissegndt la 56 cjase

b. *(Si) é dissegnade la so cjase

E che si viodi la diference tra discusi e cusi:

(40) O ai discusit I'or dai bregons | Si e discusit ['or dai bregons
(41) O ai cusit I'or dai bregons | *Si e cusit ’6r dai bregons

Cusi al domande par fuarce un Agjent animat tant che cause “esterne” dal event, invezit
in discusi la cause dal event, che e prodiis un cambiament di stat, e pues jessi “interne”, no
intenzional e spontanie.

Si a di osserva che dome une part dai verps inacusatifs e a tant che cuintripart un
causatif lessical transitif. Cun verps tant che inrabidsi, rivd, e v.i., se si vil esprimi I’Agjent
dal cambiament di stat li che al ¢ cjapat dentri il S dal verp inacusatif, si a di doprd une
costruzion “causative”, li che I’Agjent al ¢ 11 S dal verp fa cun daiir une frase al infinit:

(42) a. Mé mari si é inrabiade
b. O ai fat inrabia mé mari
(43) a. Al e rivat il libri che o spietavi
b. Véso fat riva il libri che o spietavi?

A) verps doprits tant che inacusatifs e inergatifs, come par esempli cori e svold (in (a) a
son inacusatifs, in (b) inergatifs):

(44) a. Pieri al e coriit a cjase
b. Pieri al a corit dut il timp
(45) a. Un scjap di dfs al é svoldt vie di chel ¢oc
b. [ astronautis a an svoldt in orbite par tré dis

L’Gs di chescy verps tant che inacusatifs o mergatifs al ¢ colegét a une diference peade
ae azion verbal (v. parsore 23.2.2): dal pont di viste intrinsic cori e svold a son verps duratifs,
stant che la 10r azion si slungje intal timp. Ma in (44a) e (45a) i verps, in maniere coerente cul
16r Gs tant che inacusatifs, a son ancje risultatifs e telics, stant che I’event, ancje se si slungje

? Ancje il verp dismented si pues dopra come transitif (4 @ dismentedt il mdl che i an fat) o pir tant che
intransitif inacusatif (pronominal: Si e dismentedt dal mdl che i an fat). In chest cés no si trate pero di un verp
ergatif, stant che in dutis dos lis opzions il Sogjet al reste il stes e ce che al cambie al ¢ la rese sintatiche dal
secont atant dal verp, I’Ogjet dal “dismented”, che al ¢ un OD inte version tranmsitive, un complement
preposiziondl di + SN inte version intransitive. Si & cun di plui di noté che il pronomindl dismentedsi, diferent di
chei altris verps pronomindi che a son simpri inacusatifs, si pues dopréilu ancje tant che transitif, come in Mi soi
dismentedt lis cldfs te gjachete.

tal timp, si € sierat tal moment che si € rivats a mete, cemt che si viot de presince di a cjase e
vie di chel ¢oc. In (44b) e (45b) 1 verps, te version inergative, a son invezit continuatifs e
atelics, stant che I’event nol a tant che finalitat ché di riva a un obietif, ma la azion e je
visualizade tal s6 durd tal timp, cence un tiermin specific: si pues viodi in (44b) e (45b) la
presince di espressions temporals come dut il timp e par tré dis.

B) verps doprats tant che inergatifs (esemplis in (a)), inacusatifs (esemplis in (b)) e
transitifs (esemplis in (c)), come par esempli, brusd(si) o buli .

(46) a. Il cuviert dal capanon al a brusat par oris
Volte la fertaie che se no si bruse

Marie e a brusat la fertaie

La cjar e a bulit dos oris

La aghe e stente a buli

Astu bulit il lat?

(47)

coweg

Chescj verps a van metiits in confront cun cori e svold, che cun chei a condividin la
proprietat di jessi duratifs e di jessi doprats sedi tant che inergatifs (e alore la azion e va
indenant tal timp e e je ateliche: v. (46a) e (47a)), sedi tant che inacusatifs (e alore la azion e a
une finalitat e e je teliche: v. (46b) ¢ (47b)). Ma al contrari dai verps in B), chescj verps a
puedin jessi doprats ancje tant che transitifs: v. (46c) e (47¢c).

22.3. Frasis predicativis e frasi presentativis

Tornin a cjapa in considerazion lis frasis che o vin dopradis sul taca dal cjapitul par
introdusi la nozion dal verp tant che predicjador e analizinlis dal pont di viste semantic
informaziondl:

(48) a. Il frut al mangje il milug
b. Pierial é lat a Rome
c. A Toniiplas il pes

(13

O podin di che in dutis chestis frasis il verp, insiemi cul argoment che i1 ven dafir, “al
predicje”, tal sens che nus da informazions (par ordin: al mangje il milug, al é ldt a Rome, i
plas il pes), in relazion a un altri dai argoments, par ordin i/ frut, Pieri, e Toni. Frasis di chest
gjenar si clamin predicativis. Dal pont di viste informazional a son formadis dal feme, o ben il
“pont di partence” dal enunziat, e dal reme che al esprim ce che al ven dit dal teme. In
tiermins semantics, il pont di partence al costituis il “sogjet semantic”, che di chel il
“predicjat” (= verp + altris argoments) par esempli al esprim une azion o al descrif une
proprietat.

In (48a) e (48b) il sogjet semantic al corispuint, come che si vidt, cul sogjet sintatic, ma
chest nol sucét par fuarce, duncje lis dos nozions, ancje se di solit a coincidin, a an di jessi
tignudis separadis: di fat, in (48c) il sogjet sintatic al ¢ i/ pes, invezit il sogjet semantic, o ben
chel che si fevele di lui, al € esprimiit di un Ol = a Toni.

Si puedin viodi chestis frasis:

(49) a. Al e brusdt il bosc
b. Al e muart so fradi
c. Al a clamat Toni
d. E je masse int la dentri

Chestis frasis a son clamadis presentativis (0 eventivis o esistenzidls), stant che si
limitin a presentd un event te sO totalitdt (49a, b), o che a introdusin tal discors un sogjet

sintatic (par esempli, (49c) in rispueste a une domande come Cui aial clamat?), o a indichin
esistence (49d) (su chest gjenar di frasis ca, si pues viodi 25.1.1.2). Tra lis frasis presentativis
si an di cjapa dentri ancje lis frasis cun verps zeroargomentai (v. 22.2.1) tant che:

(50) Al plif'| Al nevee

Lis frasis presentativis a son caraterizadis dal fat che ur mancje il sogjet semantic e ancje de
posizion postverbal dal sogjet sintatic (su la presince dal clitic sogjet preverbal cui verps
zeroargomentai e cul sogjet lessical postverbal, cfr. 14.3.1): a son duncje frasis che a an dome il
predicat.

